
Navarra Suma talde parlamentarioari atxikitako foru parlamentari Marta Álvarez Alonso andreak galdera egin du Martzillako adingabeendako Behaketa- eta Harrera-zentroan arreta hobetu eta segurtasuna areagotze aldera hartutako neurriei buruz (10-22/PES-00171). Hona Nafarroako Gobernuko Eskubide Sozialetako kontseilariak informatzeko duena:
Eskubide Sozialetako Departamentuak 2022ko maiatzaren 10etik hartutako neurri zehatzen zerrenda, Martzillako adingabeendako Behaketa- eta Harrera-zentroan arreta hobetu eta segurtasuna indartze aldera.
· Martzillako zentroko esku-hartzearen jarraipen zorrotza, ematen den arreta hobetze aldera.
· Zerbitzu honek kontratu berria egitea GINSO erakundeari. Irabazi asmorik gabeko erakundea da, eta esperientzia luzea du babesgabetasun edo zentzatze egoeran dauden adingabeak artatzen. Kontratu horretan, zerbitzua betetzeko beharrezkotzat jotzen diren ratioak eta lanbide-profilak ezarri dira, gizarte- eta kultura-bitartekariaren figura nabarmenduta, eta behaketa eta harrera aldian zehar lagun egiteko programak proposatu dira, azpimarratuz gaztelania ikastea garrantzitsua dela azkarrago gizarteratzeko eta heziketa prozesuetarako prestakuntza azkarrago lortzeko. 
· Familiaren eta Adingabeen Zuzendariordetzako lantalde teknikoak jarraipen zorrotza egitea zentroaren egoerari. Astero bertaratzen da, ekintzetan laguntzeko, hala behar den guztietan, eta sor daitezkeen zailtasunak gainditzen laguntzeko.
· Aldaketak egitea hezkuntzako esku-hartze psikologikoan, zentroa unitate bereizietan berrantolatuz, adingabeek egokitze prozesuan lortu duten heldutasun fasearen arabera (harrera, egokitzapena, komunitatea eta autonomia). Hala, zentroa bizikidetza unitate txikiagoetan zatituta, esku-hartzea desberdindu eta adingabe bakoitzaren prozesuari moldatzen ahal zaio.
· Autodefentsa ikastaroak programatzea, langileek trebetasunak har ditzaten. 
· Kultura arteko bitartekotzaren arloko esku-hartzea indartzea, jakinik garrantzitsua dela langileek adingabeen jatorrizko ingurunea ulertzea eta adingabeek harrerako komunitatearen kultura eta gizarte arauak ulertzea.
· Segurtasun kidegoekiko lankidetza indartzea (Foruzaingoa eta Guardia Zibila).
· Segurtasun enpresa bat kontratatzea.
· Gizarteratze lana indartzea herriko elkarte sarearekin.
· Adingabeen Fiskaltzarekin koordinatzeko lana indartzea, zailtasun handienak dituzten adingabeen kasuen berri emanez eta jarraipena eginez. 
Hori guztia jakinarazten dut, Nafarroako Parlamentuko Erregelamenduaren 194. artikuluan ezarritakoa betez.
Iruñean, 2022ko ekainaren 20an.

